
DERVENTA Incident u mjestu Polje

Poznati lopov upucan dok je provaljivao u kuću
Policija je uhapsila L. I. (52) iz Dervente zbog sumnje da je hicem iz lovačke puške ranio poznatog lopova Ratka Pantoša (42) iz Prijedora

H. Č. /Avaz.ba

Ratko Pantoš na Interpolovoj potjernici
FOTO: INTERPOL

Policija je uhapsila L. I. (52) iz Dervente zbog sumnje da je hicem iz lovačke puške ranio poznatog

lopova Ratka Pantoša (42) iz Prijedora, dok je provaljivao u kuću njegovog brata u mjestu Polje kod

Dervente.

Pet minuta poslije ponoći policija je dobila prijavu od L.I. da je uočio nepoznatu osobu prilikom provale

u kuću njegovog brata, te da je pokušao da je zadrži do dolaska policije

Pantoš: Ranjen u nogu
FOTO: INTERPOL

Odmah po dolasku policijski službenici PS Derventa, na licu mjesta zatekli su L. M. i uočili tragove krvi.

Uviđajnim radnjama, policijski službenici su došli do saznanja da je L. I. iz puške pucao pod noge u

provalnika i nanio mu prostrjelnu ranu na jednoj nozi. Provalniku je pomoć ukazana u službi hitne

medicinske pomoći Doma zdravlja Derventa, a onda je prevezen i zadržan u Općoj bolnici u Doboju

Ranjeni provalnik Ratko Pantoš, poznati  je kriminalac iz Prijedora. On ima podeblji dosije i osuđivan je

zbog teških krivičnih djela, a nalazio se i na potjernici Interpol-a.

